
kai kualri kidremedreme

kai sisiyu amiyaikai, lakuni nau pelaela numiya, nakai ngualalai ki
sapanyaniyaka ka akanea si aungula si kidremedreme, nakai kualri
kidremedreme ku asikahingaladha ki kinaumasa. kai niyake kai
makadruadruua ki akanea? kai kinaumasa kai makadruadruua ki kahingalai?
kunumi cela ki ngyapapapalai ikai subelebelenge ka ladhadhame, kadruua
ka walredrelredreke kadruua ka kiataletaleke, lakai sekesekete ku taleke
puadringi ki drausulu, ku tamanumi ka yasubelebelenge la lapulapuana
papanyaniyake liniya, kunumi kainumi silryalribate tuhamuhu Ki
ladhadhame ku kucingalra? ikai numiya anea ku wadulru ahakai ku takualria
kidremedreme si padrima ku nimakapiyala ku nitupadaudalrua ku niyake?

asi kakalithinga ngualai ki asikahingaladha? kusu kidremedrema kai
yaubula ka bangabangale tuatuatuma cebe kadrau suwai, kadrua ka kualri
tuatuma, kadrua ka ngyacacaisi ku kahingalai, ai nau pelaela numiya.

adrava ku talyalai ka Sulumeng sa icengecenge ku Iriguini ku
thahihaneini, kuadra sini kahingaladha kadrua ka makakyahamau ikai
yaubula ka bangabangale ku thahiha! kunumi ka latikiya ku salrua ka

laumase! ku yaubula ka laubulu si labengelrai kai asaa yakaiyana, lu adhana

laikalraici kahedame si Kkicilri pauwa ki talabua, ku Twaumase labaiyana
liniya ku pahamiya ikai ku sangihagelana, lalrungainganumi?

lakuni, nakai kidremedreme myaikai, ai kaneaku ku manema, ai
ungulaku ku manema, ai sikahingaladhaku ku manema. ku siakidremedreme
ku pahamiya inya amani ku Kisilasilape idra kadrua ka masalru ki
Twaumase. ku muhikainumi demedeme sana amanema, ku Tamanumi ka
yabelenge wathingalenga. pasualana kisilape ku cekeleini si
dringelresaneini, kimanemanenga ku Twaumase ai padrima bwai numiya.

lakuni asi ngwalai ludha si kualri kidremedreme, ludha yakai ku
akualria ludha. lumiaiyaa yakai ku akualria lu miaiyaa, ku akualria ki vaivai
siameca ivaivai sikatha makakelrete.

kai sisiyu amiyaikai pelaela, ku kualrialrinumi demedema musuhagele
bwai ki Twaumase, asiliyaa ku Twaumaseta ka yabelenge makalithi

mumiya.

